
Te ni yāha unī quɨvɨ,̄ te ni īyo ɨɨn vico nándāha ñuu Caná 
ndañúū Galilea. Te yūcuan íne náná Jesús. Te suni ni cacana i 
Jesús jiín tée cáscuáha jíín yá, ni jehēn yā vico un jíín de. 



Te ni ndoco vino. Te náná Jesús ni cahān ña jíín yá: Ni ndoco 
vino i, áchí ña. Te náná yā chi ni cahān ña jíín ñáyuu cájeni 
cohō: Sáha ró jíjnáhan ró táca jéē cahān yā jiín ró. Achí ña. 



Te ni cahān Jesús jiín ñáyuu cájeni cohō: Scútú 
nd�ɨ́̄ rō tācá tenéjá yáha. Te ni cascútú nd�ɨ́̄ i. Te 
ni cahān yā jiín i: Vijna te quēen ró jecu te 
quindeca ró coto ndee tēe ndíto vico, áchí yá. 
Te ni cajendeca i nuū de. 



Te ni séyūhú de ndute jeē ní nduu vino, te tu jíní de ndé ní 
canihīn i. Chi máni mozo un cúu jeē cájini, chi máá i ni 
caquēen ndute ún. Yūcuán na 
te tēe ndíto vico ni cana de 
tēe nándāha. 



Te ni cahān de jíín: Tāca ñáyuu chi xīhna gā vino váha cájēhe 
i, te núu je ni cajihi vāha ñayuu cáhīin vico, yūcuán na te jéhe 
de vino ndahú na. Te máá ró 
tucu ni sáha ró, chi nde 
jeē sándɨh̄ɨ́ te jéhe ró 
vino jeē yóhyo vāha 
ga jíhi, áchí de. 



Jniñu yáha jéē ni sáha Jesús ini ñuu Caná ndañúū 
Galilea cúu jniñu jéhnu xīhna ñúhún jéē 
ni sáha ya jeē steén yā poder yā. 
Te súcuan ni steén yā jeē 
yóhyo cújéhnu ya. Te tēe 
cáscuáha jíín yá ni cacandíje 
de ya. 



Te ni jehēn Jesús vehe Pedro. Te ni jito ya 
naná chīsó de jeē catú ña y�h́ɨ quīji ña. 



Te ni jnɨɨ ya ndaha ña, te ni quenda-ni quīji ún ña. Te ni 
ndocuɨñɨ̄ ña, te ni sáha ña jeē ní cayeji de jíín yá. 



Te ni quēe niāndii te ni cuaa. Te ni quecoo ñayuu jiín táca 
ñáyuu cácuhū jiín jéē ñúhun tachī ini. Te tāca ñáyuu ñuu un 
ní cacutútú i yéhyɨ́ un. 



Te ni nasávāha ya cuehē ñayuu cácuhū tɨjnɨ nuū cuehyɨ́, te ni 
quenehen ya cuehē tachī un cuángoo. Te tachī chi je cájini un 
yá, te tu ní jéhe ya jnūhun jeē cástūhun ndé ɨɨn cúu ya. 



Te ndɨvii ñayuu cácuni i quehé i ya, chi súcuan ndúvāha i sáha 
ya jiín poder yā. 



Yūcuán na te ni quecoo cuūn tēe nuū yā, cándiso de ɨɨn tēe 
ndóho cuehyɨ̄ ni íjin. 



Te tu ní cúu quɨv̄ɨcoo de nuū yā 
sɨquɨ̄ jeē chitú ñáyuu. Te ni cacoo 
de sɨquɨ̄ véhe, te ni canune de 
ndaā nuū íin ya, te yaū un ní 
cascúun de tēe cúhú, cátú de 
nuū ɨɨn camilla. 



Te ni jini Jesús jeē cácandíje de jeē cúu nasávāha ya tēe cúhú 
un. Te ni cahān yā jiín tée cúhú 
un: Séhē, je íne cáhnu ni rī 
nuū tāca cuéchi ró, áchí yá. 
Cáhán rī jiín ró, 
ndocuɨñɨ̄ te naquihin 
ró camilla rō, te 
quinuhun rō vehe ró, 
áchí yá jiín de. 



Yūcuán na te ni quɨv̄ɨ Jesús ini barco, te tēe cáscuáha jíín yá 
ni quɨv̄ɨcoo de cuahān de jíín yá. Te nuū 
mar ni jequɨh̄ɨ ɨɨn tachī níhin, te ni 
stónda ndute mar, ni quɨv̄ɨ ini 
barco un. Te Jesús chi 
quíxí yā. 



Te ni cahān yā jiín de: ¿Naun cáyūhú ndasɨ́ ró? Te tu 
cácandíje nīhin ró jéē cácu ró sáha ri, achí yá. Yūcuán na te ni 
ndocuɨñɨ̄ yā, te ni cahān yā nuū tachí níhin un jíín núū mar. 
Te ni cuu nayúú íī-ni. Te ni canaa ni de jíjnáhan de, te ni 
cacahān de: ¿Ndé ɨɨn ga cúu tēe 
yáha, jéē ndé tachī níhin jíín mar 
cájetáhú jéē cahán de? 
áchí de. 



40 60

’Chi Yaā Dios yōhyo ni cundáhú ni yā 
ñayuu ñayɨv̄ɨ́. Jeē yúcuan ní tají yá Sēhe 

ya ni quiji, vēsú mañúhún-ni ya iyó, 
návāha tāca ñáyuu jeē candíje i jeē 
jnáma ya i, ma jnahnú ndetū, chi 

                sa suhva cotecu i n�ɨ́́ 
                       cáni andɨvɨ́. 



Romans 3:23 Chi ndɨhɨ yó ni casáha cuēchi, te jeē 
yúcuan tu ní cúu quendōo ndaā yō nuū Yaā Dios. 

Romans 6:23 Chi yāhu jeē nihín ñayuu sɨquɨ̄ cuéchi cúu 
jeē jnahnú ndetū i. Te sa tahū jeē jéhe Yaā Dios cúu jeē 
cótecu yō nɨɨ́ cáni andɨvɨ́, sɨquɨ̄ jeē nduú yó jíín Jítoho 

yō Cristo Jesús. 

Hebrews 9:27 Te nájnūhun ni cundaā jeē cúū tāca 
ñáyuu ɨɨn jínu-ni, yūcuán na te sándaā Yaā Dios jniñu i, 



Ephesians 2:8,9 Chi sɨqu� ̄jeē yóhyo manī yā jiín ró cúu 
jeē ní jnama ya rohó, chi ni cacandíje ró jéē sáha ya 
jehē rō. Te nasūu s�q́uɨ ̄jeē ní casáha máá ró cúu, chi 

tahū jeē ni jéhe ya nuū rō cúu. Chi tú na jniñu váha ní 
cásáha yó jéē jnáma ya yohó, te jeē yúcuan ni ɨɨn yó ma 

cúu sátéyɨ́ yó maá yó. 

Romans 10:9,10 Chi núu cahān rō jeē Jítoho rō cúu 
Jesús, te núu candíje ró jíín ini jiín ánuá rō jeē ní natecu 

yā mēhñu nd�ýɨ ni sáha Yaā Dios, yūcuán na te jnama 
ya rohó. Chi jíín ini jiín ánuá yō cándíje yó jéē ni jíhī yā 

jehē yō, te súcuan te ndáhva Yaā Dios cuēchi yó. Te jeē 
cahán yō jeē Jítoho yō cúu Jesucristo, te súcuan te 

jnama ya yohó. 



John 3:16,17 ’Chi Yaā Dios yōhyo ni cundáhú ni yā 
ñayuu ñay�v̄�.́ Jeē yúcuan ní tají yá Sēhe ya ni quiji, vēsú 
mañúhún-ni ya iyó, návāha tāca ñáyuu jeē candíje i jeē 
jnáma ya i, ma jnahnú ndetū, chi sa suhva cotecu i n��́ ́

cáni andɨvɨ́. Chi tu ní tájí Yaā Dios Sēhe ya ini ñayɨv̄ɨ jéē 
snahnú ndetū yā ñayuu, chi sa suhva jeē 

jnáma ya ñayuu. 

1 John 5:11-13 Te jnūhun ndaā un cúu jeē ni sáha ya 
jeē cótecu yō nɨɨ́ cáni, te Sēhe ya ndíso jnūhun cotecu 

yō. Ñayuu jeē iyó Séhe ya jiín i, je ni nihīn tahú i cotecu 
i. Te ñayuu jeē tu íyó Séhe ya jiín i, ma nihín tahú i 

cotecu i. Jnūhun yáha tée ri nuū rohó ñáyuu cácandíje 
Sēhe Yaā Dios, návāha cucáhnu ni rō jeē ni níhīn 

tahú rō cotecu rō nɨɨ́ cáni. 

